
जिसका उत्‍तर 01 जनवरी, 2018 को दिया जाना है ।
.....
प्रधान मंत्री कृषि सिंचाई योजना का कार्यान्वयन
1579.
श्री डी. कुपेन्द्र रेड्डी: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या सरकार देश में प्रधान मंत्री कृषि सिंचाई योजना का कार्यान्वयन कर रही है; 
(ख) 
यदि हां, तो उक्त योजना का ब्यौरा क्या है और इस हेतु क्या लक्ष्य निर्धारित/प्राप्त किए गए हैं तथा इस मामले में अब तक क्या प्रगति हुई है; 
(ग) 
क्या इस योजना का लक्ष्य देश में पड़ने वाले सूखे का स्थाई समाधन करना है; और 
(घ) 
यदि हां, तो तत्‍संबंधी ब्यौरा क्या है और इस योजना से इस दिशा में क्या प्रगति हुई है?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) से (घ) देश में प्रधान मंत्री कृषि सिंचाई योजना (पीएमकेएसवाई) वर्ष 2015-16 में शुरू की गई थी जिसका उद्देश्य खेत में जल की वास्तविक पहुंच को बढ़ाना और सुनिश्चित सिंचाई के कृषियोग्य क्षेत्र को बढ़ाना, खेत में जल उपयोग दक्षता में सुधार, सतत जल संरक्षण पद्धतियां शुरू करना, आदि है। पीएमकेएसवाई के घटक इस प्रकार हैं:
पीएमकेएसवाई के तहत, वर्ष 2016-17 में, त्वरित सिंचाई लाभ कार्यक्रम (एआईबीपी) के अंतर्गत 76.03 लाख हेक्टेयर की अधिकतम सिंचाई क्षमता वाली चल रही निन्यानवे (99) बृहत/मध्यम सिंचाई परियोजनाओं की पहचान की गई है जिन्हें चरणवार ढंग से दिसंबर, 2019 तक, उनके कमान क्षेत्र विकास (सीएडी) कार्यों सहित पूरा किया जाना है। एआईबीपी और सीएडी घटकों के तहत 4161.81 करोड़ रूपए की केन्द्रीय सहायता जारी की गई है तथा उक्त अवधि में 4.02 लाख हेक्टेयर सिंचाई क्षमता सृजित की गई है।
इसके अतिरिक्त, संबंधित मंत्रालयों और राज्य सरकारों द्वारा दी गई सूचना के अनुसार पीएमकेएसवाई के अन्य घटकों के तहत 2015-16 से 2019-20 तक की अवधि में परिकल्पित लाभ, 2015-16 से 2016-17 तक हासिल उपलब्धियां इस प्रकार हैं:-
	घटक
	लक्षित कवरेज
	2015-16 एवं 2016-17

	
	
	उपलब्धियां
(लाख हेक्टेयर)
	जारी केन्द्रीय सहायता
(करोड़ रूपए)

	अन्य एचकेकेपी घटक
	6.0 लाख हेक्टेयर
	1.757
	911.11

	बूंद-बूंद से अधिक फसल
	10.0 मिलियन हेक्टेयर
	14.13
	3547.4

	वाटरशेड विकास
	11.5 लाख हेक्टेयर
	5.54
	2959.55

